
ie belangrikheid van jou testa-
ment kan nie genoeg beklem-
\ toon word nie.
| Indie Raubenheimer-saak
' hetapplregter L. Leach gesé:
“Dit is’n nimmereindige bron
- van verbasing dat so baie
mense op onopgeleide adviseurs staatmaak
wanneer hulle testamente opstel, waarskyn-
lik een van die belangrikste dokumente wat
hulle ooit sal onderteken.”

Ek maak gereeld dié punt. Tog word howe
oorval methofsake oor bestrede testamente.
Ditis dikwels die gevolg van swak opgestelde
testamente en veral ook die twyfelagtige fi-
nansiéle advies van onbevoegde raadgewers.

Hou jou familie uit die hof uit. Dit kos
honderde duisende rande om 'n hofsaak te
bereg. Dit laat families skeur. Uiteindelik is
daar minder vir almal. Ek kon nog nooit
verstaan hoekom sommiges bereid is om hul
lewenslange welvaart en die voortgesette be-
nutting daarvan vir naasbestaandes aan die
goedkoopste kansvatter te wil toevertrou nie.

BEPLANDE TESTAMENTE
’n Vriend het die gesegde “gratis finansiéle ad-
vies is elke sent werd watjy daarvoor betaal”.
Dieselfde geld die opstel van jou testament.
As jou testament nie die gevolg is van 'n
deeglike finansiéle of boedelbeplanning nie,
kan jy maarweet daar kom moeilikheid. Selfs
testamente wat deur kundiges opgestel word,

Gee aandag aan jou testament en hou terselfdertyd jou familie uit die hof
uit. 'n Duur stryd bring net mee dat daar minder geld vir almal is.

kan probleme skep as dit nie die gevolg is
van 'n vooraf beplanning nie, al voldoen dit
aan 4l die vereistes soos vervat in die Wet
op Testamente (Wet 7 van 1953).

Jy het meer nodig as net 'n regsgeldige
testament. Afgesien van die wetlike vereistes,
s€ jou testament wat j§ werklik wil? Weet
jy wat die finansiéle en belastingimplikasies
van jouwense is? Ek wys op enkele slaggate.

In die saak Jansen van Rensburg vs. die
Meester moes die hof beslis oor die woorde
“die inhoud van die huis” en “dieres aan...”

Het hy bedoel die res van sy boedel, of
die res van die huis se inhoud? Kort voor sy
dood, maar nadat hy sy testament opgestel
het, het die oorledene van sy ma geérf. Die
hof het beslis dié erfenis is nie deel van die
“res” nie en moet dus intestaat vererf.

Intestaat beteken sonder testament. Bates
wat sé vererf, moet volgens voorgeskrewe
reéls verdeel word. Oorlewende gades en
kinders, stiefkinders ingesluit, vererf dan
gelykop. En as kinders al self dood is, kan
hul kinders, ooms en tannies en selfs hdl
kinders en stiefkinders erf.

Jou bates kan dus eindig by mense vir wie
jy dit nie bedoel het nie. En dié¢ wat jy bedoel
het om voordeel te trek, kan kortkom.

SORG EERS VIR NAASBESTAANDES
In 'n ander geval het 'n man aan elk van sy
kinders ’'n bedrag bemaak en die restant (dit
wat oorbly) aan sy vrou. Die probleem is dat

hy dood is met skuld, met groot sterfbedkoste
(hy was lank siek) en uitstaande belastings.
Polisse is ook buite die boedel uitbetaal.

Alle skuld, alle belastings en alle sterf-
bedkoste word uit die restant betaal. Dan
kry die spesificke bemakings aan die kin-
ders voorkeur.

Dit wat oorbly, vorm die restant, wat in
hierdie geval al is wat na sy vrou vererf.

Deur polisse buite die boedel te laat uitbe-
taal, gegrond op die wanopvatting dat sulke
polisse nie vatbaar is vir boedelbelasting nie,
is 'n groot oorsaak van finansiéle probleme
in boedels.

Boedelbelasting moet in elk geval nooit
die dryfkrag agter jou boedelplan wees nie.
Dit is waar die kundigheid van jou adviseur
inkom - om eers te sorg vir naasbestaandes
en dit dan op die mees belastingvriendelike
manier te doen. LBW

